
Legislative Assembly of Nunavut 

ᑐᓴᒐᒃᓴᑦ 
 

ᒪᓕᒐᓕᐅᕐᕕᒃ ᐋᖅᑭᒃᓯᕗᑦ ᓂᕈᐊᕐᕖᑦ ᑭᒡᓕᓕᕆᔨᖏᑦᑕ ᑲᑎᒪᔨᖏᓐᓂᒃ 
 
ᐃᖃᓗᐃᑦ, ᓄᓇᕗᑦ (ᒫᔾᔨ 1, 2006) –ᓄᓇᕗᑦ ᒪᓕᒐᓕᐅᕐᕕᐊᓂ ᒪᓕᒐᓕᐅᖅᑎᓕᒫᑦ ᐱᖁᔨᕗᖔᕐᒥᒃ 
ᑲᔪᓯᑎᑦᑎᓚᐅᖅᑐᑦ ᐊᑐᓕᖁᔭᓕᐅᕈᑎᒥᒃ ᑎᒃᑯᐊᖅᓯᔪᒪᓪᓗᑎᒃ ᐱᖓᓱᓂᒃ ᖃᐅᔨᒪᔭᐅᑦᑎᐊᖅᑐᓂᒃ ᓄᓇᕗᒻᒥᐅᓂᒃ 
ᓄᓇᕗᒻᒥ ᓂᕈᐊᕐᕖᑦ ᑭᒡᓕᓕᕆᔨᖏᑦᑕ ᑲᑎᒪᔨᖏᓐᓄᑦ. 

ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᖓᑦ ᐊᑐᖅᖢᒍ, ᓂᕈᐊᕐᕖᑦ ᑭᒡᓕᓕᕆᔨᖏᑦᑕ ᑲᑎᒪᔨᖏᑦ 
ᓴᖅᑭᑕᐅᔭᕆᐊᖃᖅᑎᑕᐅᔪᑦ ᒫᓐᓇ ᓄᓇᕗᒻᒥ ᒪᓕᒐᓕᐅᖅᑏᑦ ᐊᖏᖅᑎᑕᐅᓚᐅᕐᕕᖓᓐᓂ 24 ᑕᖅᑮᑦ ᑐᖔᓂ.  

ᒪᓕᒐᓕᐅᕐᕕᒃ ᐊᑐᓕᖁᔭᓕᐅᓚᐅᖅᑐᖅ ᐸᕗᓕ ᐳᕋᐅᓐ ᐃᖃᓗᖕᒥᐅᑕᖅ, ᓄᓇᕗᒻᒥ ᐃᖅᑲᖅᑐᐃᕖᑦ ᐃᖅᑲᖅᑐᐃᔨᖏᑦᑕ 
ᐊᖓᔪᖅᑳᖓᑦ ᑲᑎᒪᔨᓄᑦ ᐃᒃᓯᔭᐅᑕᐅᖁᓪᓗᒍ.  ᔮᓐ ᓂᓐᖓᒃ, ᑰᒑᕐᔪᖕᒥᐅᑕᖅ ᐊᒻᒪᓗ ᐱᕐᓇᑎ ᓂᕈᐊᑦᓯᐊᖅ 
ᑲᖏᖅᖠᓂᕐᒥᐅᑕᖅ ᓂᕈᐊᖅᑕᐅᓚᐅᖅᑑᒃ ᑲᑎᒪᔨᐅᖃᑕᐅᖁᓪᓗᒋᒋᑦ.  ᑲᑎᒪᔨᓄᑦ ᑎᒃᑯᐊᖅᑕᐅᓪᓚᕆᖕᓂᐊᖅᑐᑦ ᐊᓂ 
ᒥᑭᔾᔪᒃ ᕼᐋᓐᓴᓐᒧᑦ, ᓄᓇᕗᒻᒥ ᑲᒥᓴᓇᐅᑉ. 

ᑲᒥᓴᓇᒧᑦ ᑎᒃᑯᐊᖅᑕᐅᓪᓚᕆᓚᐅᖅᑳᖅᑎᓪᓗᒋᑦ, 250-ᓄᑦ ᐅᓪᓗᓄᑦ ᕿᒥᕐᕈᓇᖕᓂᐊᖅᑐᑦ ᓄᓇᓄᒻᒥ ᒫᓐᓇ ᐊᑐᖅᑕᖏᑦ 
ᓂᕈᐊᕐᕖᑦ ᑭᒡᓕᓕᐅᖅᑕᐅᓯᒪᓂᖏᓐᓂᒃ ᐊᒻᒪᓗ ᐋᖅᑭᒃᓱᐃᓗᑎᒃ ᐊᑐᓕᖁᔭᕐᓂᒃ ᐃᓱᒪᒃᓴᖅᓯᐅᕈᑕᐅᓂᐊᖅᑐᓂᒃ 
ᒪᓕᒐᓕᐅᕐᕕᖕᒧᑦ. 

ᑐᒡᓕᐊᓂ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ ᒫᓐᓇ ᐱᖓᔪᐊᓂ ᑲᑎᒪᕕᒡᔪᐊᖅᑐᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ: 
ᑑᓂ ᕉᔅ 
ᑐᓴᒐᒃᓴᓕᕆᔨ 
ᐅᖄᓚᐅᑦ: (867) 975-5106 
ᓱᒃᑲᔪᒃᑰᕈᑦ: (867) 975-5190 
ᖃᕆᓴᐅᔭᒃᑯᑦ ᑐᕌᕈᑖ: trose@assembly.nu.ca 


